Pismo za tebe

»Ma da! Letak za vrbovanje,” tvoja je prva misao. I dobro je ako si oprezna osoba. Razborita,
sposobna da procjenjuje stvari. Napokon, mozes ovo da procitas i jednostavno bacis.

Ali mozemo se sloziti da ovaj i ovakav nas zivot zahtijeva da o svemu ozbiljnije razmislimo.
Zivot je tezak. I kratak. Zelimo sigurnost i ljubav, ispunjenje, materijalno uto¢iste. .. Vidimo da sli¢no
traze 1 svi ostali. Shvatamo da svijet ima neka svoja pravila i sistem vrijednosti, ali isto tako duboko
u sebi naziremo da je nesto tu vrlo pogresno. Kao da se ciljevi stalno izmjestaju i remete a mi ih
bezuspjesno pokusavamo stiéi i dovesti u red. Cini nam se da je ljubav na dohvat ruke, a stalno nam
izmice. Nikako da uhvatimo trajnu srec¢u. Kao da smo u neprekidnoj potrazi za neuhvatljivim. Nase
vrijeme protice kao da nam je neko ukljucio Stopericu, a mi bismo htjeli puno toga da postignemo,
razapeti izmedu zelja i mogucnosti, integriteta 1 kompromisa, briga i protivrjecnih osjecanja.

Da li su te zadovoljila objasnjenja zivota koja nude savremeni obrazovni sistem i nauka? Mozda
crkve i1 organizovana vjerska tijela nude pravu stvar? Kako uopste da znamo S§ta je istina? Da li je
istina zapravo relativna i da svako za sebe odreduje Sta mu odgovara?

Svijet ima i religiju, zapravo vise religijskih pravaca. Sta misliti o svemu tome?

Da li je Bog stvorio ¢ovjeka ili Covjek boga?

Kako je nastao zivot? Da li nauka potvrduje evoluciju ili stvaranje?

Ako postoji Bog, zasto postoji zlo na svijetu i zaSto nevini stradaju?

Odakle poticu kljucni egzistencijalni problemi covjecanstva? Zasto bolest, propadanje, staranje,
smrt?

Zasto je duhovni svijet tako misteriozan i skriven?

Sta to sprje¢ava direktnu komunikaciju Boga i ¢ovjeka?

Ako je Bog jedan, zasto mnostvo vjerskih zajednica? Kako i zasto se manipuliSe sa religijom?

Sta je prava istina? Kako spoznaja istine otkriva smisao Zivota? Da li postoji pouzdan izvor
informacija, i kakve su ¢injenice oko svih ovih pitanja?

Da li su sve religije ravnopravne? Posto su njihova ucenja medusobno iskljuciva, kako da
znamo koja je mjerodavna i objektivna?

Da li je Biblija skup mitova starih naroda ili je njena poruka autenti¢na i vazna za nas danas?
Sta razlikuje Bibliju od drugih vjerskih knjiga i objava? Da li ona odgovara ¢injenicama, ljudskom
iskustvu, istoriji, logici, nauci, zdravom razumu i savjesti? Ako utvrdimo da je zaista tako, zasto onda
njene poruke nisu univerzalno prihvac¢ene? Zasto ih ne promovise drustvo, obrazovni sistem, drzava?

Priznaces da su ova pitanja na mjestu i da zahtijevaju konkretne odgovore. Da li ih ne dobijamo
upravo zato Sto se ovaj svijet vodi na manipulativan nacin?

Hajde da malo ovdje zastanemo. Moze$ re¢i: A §to bi me uopSte zanimala potraga za nekom
tamo ,,istinom*? Kakva mi je korist od toga? Zar nije najbolje da se utopim u kolotecinu zivota i idem
linijjom manjeg otpora, uzivajuci koliko mogu u zadovoljstvima koja se nude?

Da. To je ono §to ve¢ radimo, zar ne? Ali ako zaista Zelimo da saznamo svrhu i smisao svog
zivota, takve informacije bi trebalo da imamo od Stvoritelja. Upravo tu se suo¢avamo sa osnovhom
dilemom: (1) da li smo mi proizvod niza slu¢ajnosti i evoluirali milionima godina do stanja u kojem
se danas nalazimo, ili (2) imamo inteligentnog Tvorca. Ako je tatno ovo prvo, onda ni nemamo
nikakvu platformu ni standarde za istinu — sve je relativno i nista zapravo nije vazno. Sta ti mislis,
govori li nam sve ovo $to nas okruzuje da je tako? Naravno da ne govori! Postojanje informacija i
zakonitosti u svijetu i univerzumu, u svemu zivom i nezivom, upucuje nas na inteligenciju koja stoji
iza svega toga!

Ako postoji Bog, to onda sve mijenja. Mi sami ne mozemo biti standard za procjenu istine i
zablude. Mora postojati objektivna istina. Ako smo razumni, trebalo bi da se najozbiljnije potrudimo



oko toga. Jer se direktno tice naseg zivota. Nase buducnosti. Shvatanja naSe proslosti.

Odakle da po¢nemo? Logicno bi bilo od onoga Sto je Tvorac (Bog) otkrio o sebi i 0 nama.
Posjeduje li Covjecanstvo takav izvor informacija? Da! Ta kompilovana objava nalazi se u knjizi koju
znamo kao Sveto Pismo ili Bibliju. Najbitniji dokaz da je Biblija Bozija Rije¢, pored tacnosti Biblije
(dokaz rukopisa) i istorije (arheoloski nalazi), predstavlja dokaz o nadahnuéu. Ono $to je krajnji dokaz
da je Biblija apsolutna, nadahnuta istina je u njenim natprirodnim dokazima, ukljuc¢ujuci i prorostva.

Svi biblijski pisci tvrdili su da poruke koje prenose dolaze od Boga, kao Njegova nadahnuta
rije€ (vidi 2. Samuelova 23:2; 24:11, 12; 2. Kraljevima 20:4-6; 2. Dnevnika 24:20; 2. Timoteju 3:16;
2. Petrova 1:21; Jeremija 1:9; 26:1, 2; Djela 1:16; 2. Mojsijeva 4:14-16; 4. Mojsijeva 22:35,38; Jovan
12:49). Biblija nije odobreno ili autorizovano djelo, niti svojina bilo kojeg ¢ovjeka ili organizacije na
svijetu, nego zbirka knjiga koja iza sebe ima Bozji autoritet.

U Bibliji je Bog otkrio sebe ¢ovjeCanstvu, u njoj je zapisana autenti¢na istorija svijeta, od
stvaranja koje je bilo prije nesto vise od 6000 godina, pa do onoga $to ¢e se dogoditi u buduénosti,
kao 1 klju¢ni dogadaji tokom tog perioda. U Bibliji se nalaze odgovori na najvaznija Zivotna pitanja,
prije svega, kako je covjek nastao, koji je smisao zivota, zaSto Covjek umire, da li postoji rjesenje za
problem smrti, po kojim zakonima covjek moze i treba da funkcioniSe, kakva je buducnost
covjecanstva...

Iako Biblija ne dokazuje postojanje Boga ve¢ to uzima kao gotovu Cinjenicu, bavljenje ovom
temom zahtijeva nesto drugaciji pristup jer se savremene generacije nalaze pod velikim pritiskom
ateisticke ideologije 1 indoktrinacije u svim Zivotnim oblastima.

Na pitanje zasto preferiramo Bibliju izmedu svih takozvanih svetih spisa, odgovor bismo mogli
sazeti u nekoliko redaka:

1) Biblija odgovara logici, nauci, iskustvu, poznatoj istoriji, savjesti i zdravom razumu. Ona

je tacna i pouzdana sa nekoliko razli¢itih aspekata: veliki broj nau¢nih dokaza potvrduje
Bibliju; prorostvo (predskazanja) potvrduje Bibliju; ona je tekstualno vjerodostojna i
dokaziva kao §to to potvrduju najstariji otkriveni manuskripti; istorijski je posvjedocena ne
samo od Jevreja i ljudi koji su zivjeli u vrijeme Isusa Hrista, ve¢ i relevantnih istoricara.
i1) Biblija otkriva transparentnog Stvoritelja i Spasitelja, koji na jasan nacin obznanjuje sebe.

ii) Sam Bog ostavlja svjedoCanstvo da je to Njegova Rijec, Sto je Sin Bozji Isus Hrist sam
potvrdio.

iv) Moralno i eticki Biblija je superiorna u odnosu na ostalu literaturu.

v) Biblijska istina je prakti¢na. Ona je savrSen i primjenljiv odgovor na ¢ovjekove duhovne
potrebe. Ona govori naSem umu kako da pravilno upotrijebimo svoju volju 1 da se
saCuvamo od zla u trenucima iskuSenja. Ona pruza razlozan odgovor, ne na nevazne, vec
na sustinske potrebe naSeg bi¢a. U svojoj sustini istina je dobra jer otkriva BoZju ljubav
prema nama (ali ne i prema nasim grijesima i samopravednim zamislima). Razmisljanjem
o svrhovitosti (smislenosti) njene nauke, mi prepoznajemo i spremnost istine da izdrzi
svaku kritiku 1 preispitivanje. Istinu prihvatamo zato §to smo je razumjeli, a ne zato §to smo
dobili neki znak da ona to jeste. Na osnovu smisla onoga $ta je kazano prosudujemo
ispravnost autoriteta koji govori.

vi) Biblija ima silu da radikalno uti¢e na naSe Zivote; otuda proizilazi da je ona ziva BoZzja
Rijec.

vii) lako je Biblija kompilacija nastala sabiranjem djela oko 40 razli¢itih pisaca, njeno jedinstvo
je fascinantno.

viii) Biblija je gotovo savrSeno sacuvana kroz vrijeme.

ix) Biblijski pisci su uglavnom bili progonjene ili osporavane licnosti zbog onoga $to su
otkrivali.



x) Biblija nije knjiga koja je nastala kao plod ljudskog umovanja, prosto zato jer ne odgovara
psiholoskim potrebama covjeka.

xi) Biblija ne ugada ljudskoj sujeti niti uljepSava stvari, ve¢ prikazuje ljude i dogadaje
onakvima kakvi jesu.

Sta je tu posebno vazno za tebe i mene, za sve ljude bez razlike?

Bog se otkriva kao Bog odnosa sa svojim stvorenjima. On zeli da zivimo i da budemo sreéni.
Da bi to bilo ostvarivo, zar ti nije potpuno logi¢no da je Bog uspostavio poredak zivota? Naravno da
jeste! Mi opazamo da se cijeli univerzum pokorava odredenim zakonima. Svi ovi zakoni bez sumnje
ukazuju na Stvoritelja. Posto je Bog kao samopostojeci zivi entitet stvorio univerzum radi zivota u
njemu, duhovni zakoni imaju primat nad materijalnim. To znaci da vrhovni Zakon u univerzumu
mora biti izraz Bozje volje 1 BozZjeg karaktera. Takav Zakon mora postojati zbog odrzivosti zivota
stvorenih bi¢a po Bozjem obli¢ju, kao §to su nuzni prirodni zakoni za odrzivost univerzuma sa svim
njegovim komponentama i funkcijama. Zakon je takode neophodan da obezbijedi mehanizme zastite
sistema kroz kvalitativnu uslovnost Zivota za stvorena slobodna moralna bica u slu¢aju da neko od
njih posegne za alternativom u pobuni protiv Boga i poretka Zivota.

Biblija nas obavjestava da se pobuna zaista dogodila. Ona identifikuje prvog pobunjenika u liku
andela najviSeg reda po imenu Lucifer (Svjetlonosa) koji je zbog pobune postao Sotona — Protivnik,
neprijatelj Boga i ¢ovjeka kojeg je kasnije uvukao u pobunu. I Covjek je izgubio kakvocu svoga
Tvorca, postao je liSen Bozje slave, nepovratno moralno i duhovno iskvaren, te podlozan propadanju
i smrti. Time je covjek izgubio i1 pravo na Zivot.

Ali Bog je u svojoj ljubavi ponudio izlaz za ¢ovjeka — Plan spasenja koji omogucéava povratak
svakom ljudskom bi¢u u Bozju porodicu. Povratak svojoj svrsi i istinskoj sre¢i. Povratak Zivotu. ,,Jer
Bog je toliko volio svijet da je dao svog jedinorodenog Sina, da niko ko vjeruje u njega ne bude
unisten, nego da ima vjecni zivot.“ (Jovan 3:16)

Bozji jedinorodeni Sin je Isus Hrist. Da li je istina ono $to je govorio i ¢inio? Vise od tri stotine
proro¢anstava iz Starog saveza najavljivala su, u svojim razli¢itim aspektima i detaljima, dolazak
Mesije i njegovu misiju u korist ¢ovjeCanstva, u sklopu velikog Bozjeg plana spasenja. On je bio
,»zeljeni svih naroda“ (Hagaj 2:7). Prema proracunu o vjerovatnoc¢i koju je uradio matematicar Piter
Stoner, Sansa da bilo koji Covjek koji zivi na zemlji ispuni samo osam od svih mesijanskih
prorocanstava je 1:100.000.000.000.000.000, a Sansa da jedan ¢ovjek ispuni 48 prorocanstva koja se
odnose na Hrista bila bi 1 naprema 10 na 157.

Sam Bog Otac je potvrdio Hristov identitet. ,,A glas sa neba rece: Ovo je moj voljeni Sin, koji
je po mojoj volji!* (Matej 3:17). ,,Ovo je moj voljeni Sin, koji je po mojoj volji! Njega slusajte!
(Matej 17:5).

Isus je za sebe tvrdio da je Sin BoZji: ,,A prvosvestenik mu re€e: Zaklinjem te Bogom Zivim,
reci nam da li si ti Hristos, Sin Boziji? Ti kaza, rece Isus...“ (Matej 26:63-64).

Stoga je Isus jedini kvalifikovani posrednik izmedu Boga 1 ljudi: ,,Jer jedan je Bog, 1 jedan je
posrednik izmedu Boga i ljudi, ¢ovjek, Hristos Isus...“ (1. Timoteju 2:5)

Ovo su stvari koje se ne mogu pobiti. Ali mogu se ignorisati. MoZemo se praviti ludi 1
tvrdoglavo i¢i vlastitim putevima. Ali Bog nas upozorava da to nikako nije put u zivot. ,Jer plata za
grijeh je smrt, a BoZji dar je vjecni zivot kroz Hrista Isusa, naseg Gospoda.*“ (Rimljanima 6:23)

Da, grijeh se nalazi iza svih problema koje imamo. U takvom stanju naseg bica, mi smo
nesposobni da donosimo racionalne odluke, da zaista procijenimo §ta je za naSe stvarno dobro. Mi
smo (samo)destruktivni i nemoralni i gravitiramo prema smrti. Zbog toga nam je potrebno Hristovo
jevandelje, potrebno nam je pomirenje sa Bogom!

.1 upoznacete istinu i istina ¢e vas osloboditi... Zaista, zaista, kazem vam, svako ko ¢ini grijeh,
rob je grijeha... Dakle, ako vas Sin oslobodi, zaista ¢ete biti slobodni.” (Jovan 8:31, 32, 34, 36)



Susret sa dragocjenim Spasiteljem vodi nas do svijesti o naS§em pravom stanju, do pokajanja i
predanja Bogu. ,,Hristos Isus je doSao na svijet da spase gresnike, od kojih sam prvi ja.* (1. Timoteju
1:15)

Procitaj za sebe prorocku najavu o karakteru i djelu Mesije zapisanu u Knjizi proroka Isaije,
53. poglavlje, i razmisli o takvoj Osobi. Da li ¢e te Njegova dobrota odvesti na pokajanje i pobuditi
zelju da se pomiri§ sa Bogom? Zelis li da li¢no dozivis iskustvo ljudi o kojima govori slede¢i biblijski
tekst? ,,Zar nam nije srce gorjelo dok nam je putem govorio, dok nam je tumacio Pisma?* (Luka
24:32) Zelis li biti nalaza¢ najveceg blaga u poredenju s kojim sve drugo postaje bezvrijedno (Matej
13:44)?

Mozda ve¢ shvatas: religija — ona prava, izvorna, biblijska — nije skup zabrana koje te guraju u
razmisljanje Sta ¢u izgubiti ako postanem religiozan/na? Bog ima ponudu zivota! I ta ponuda svakako
ukljucuje tvoj pristanak, saradnju, odnos... Imaj uvijek na umu da je Bog taj koji definiSe istinu, daje
prave smjernice. Ne Covjek, ne crkva, makar bila tvoja omiljena ,tradicionalna®, ne neutemeljena
individualna 1 ograni¢ena misljenja. Utvrdivanjem u objektivnim istinama sacuvace$ se od pseudo
religioznosti, razliCitih sekti i zastranjivanja. Podru¢je duhovnosti je opasan teren i zahtijeva budnost
1 razboritost, skromnost, poniznost i spremnost na ucenje. [ nadasve posten pristup.

I ovo pismo za tebe ima upravo takvu motivaciju. Ono nije sracunato za vrbovanje, da postanes
¢lan neke crkve, denominacije, sekte... ili neceg slicnog, da plac¢as ¢lanarinu, da te neko materijalno
ili na drugi nacin iskoristi. Ljudi smo, i ako smo na BoZzjoj strani, trebamo pomagati jedni drugima.
Ljubav prema Bogu i prema bliznjem su dva osnovna nacela, dvije glavne vodilje. S jedne strane,
nije dobro da budemo prepusteni sami sebi, dok se, s druge strane, moramo paziti od zloupotrebe u
religiji. Jer postati religiozan na pogreSan nacin koji Bog ne moze odobriti, pretvorilo bi se u najvece
prokletstvo, stanje gore nego dok smo bili nezainteresovani ili ¢ak ateisti.

Dobro je druziti se sa ljudima koji su zaista religiozni na nacin kako je to Bogu ugodno, koji
su, osim toga, razumni, smotreni, pazljivi, ljubazni, spremni da pomognu, ali i ukore, nazovu stvari
pravim imenom... Ali dobro je biti oprezan dok se ne postavi zdrava platforma. Danas zivimo u
vrijeme kada nam tehnologija omogucava laku dostupnost informacija. To vazi i za podrucje religije.
Mozes da ucis, da procjenjujes stvari za sebe. Imas na raspolaganju pravu riznicu znanja koju moze$
pronadi na sajtu Instituta za izucavanje religije (religija.me). Naravno ne polazemo pravo da je to
neprikosnoveni 1 jedini izvor pravog znanja. Stoga je dobro napraviti poredenja, pri ¢emu ¢e nam
Bozja Rije€ 1 zdrava logika biti mjerilo za procjenu. Tako sada zna$ posiljaoca pisma, tj. da osoba
koja se potrudila za tebe dijeli tu nauku. I naravno imas punu slobodu kako da se opredijelis prema
njegovoj sadrzini. Izbor je tvoj i neka ti Bog pomogne da bude pravi.



